
Bismillahir Rahmanir Raheem 

 

Pyaasay Ali Asghar (Nawha) 
 

 

Tha Ba'in Yeh Maa Ka Merey Pyaarey Ali Asghar 

Ut’tho Merey Asghar Merey Pyaarey Ali Asghar 

 

Dukh’yaari Hai Maadar, Usay Cheh’ra Tow Dikhaa Dow 

Aao Chaley Aao Aa’o Merey Pyaarey Ali Asghar 

 

Hai goad Yeh Khaali Meri, Jhoolah Bhi Hai Khaali 

Root’hey Kyon Meri Aankh ke Taary Ali Asghar 

 

Sooraj Ki Tapish Aur Woh te'ri Tash’na Dahaani 

Pyaasey He Sid'haarey merey pyaarey Ali Asghar 

 

Sookhi Zabaan Jo Aap Nay Dush’man Ko Bataaee 

Kya Khoob Ki Jang Tumnay  Niyaarey Ali Asghar 

 

Shaanay Kataa Ke Am’moo Tum’haarey Jo Sid’haarey 

Koh’raam Thaa Khaymo(n) May(n)  Haai Ali Asghar 

 

Woh Tash’nagi Woh Dhoop Aur Bach’cho(n) Ki Duhaai 

Pyaasi Rahi Sakeena  Bhi Haai Ali Asghar 

 

Bhaee’Ali Akbar Bhi Maarey Ga’yey Run May(n) 

Thay Baap Ki Aankho(n) Kay Jo Taarey Ali Asghar 

 

 Islam Pey jaa(n) Qurba(n) Ki Aun O Muhammad Nay 

Rukh’sat Hu’ey Zainab Kay Du’laarey Ali Asghar 

 

Qaasim Ka Badan Run may(n) Pa’maal Ho Gayaa 

Maarey Gayey Sab Bhaai Tum’haarey Ali Asghar 

 

Baaba Ghi’ray Akay’ley Nar’ghay May(n) Zaalimo(n) Kay 

Zakh’mo(n) Say Choor Gham Kay Thay Maaray Ali Asghar 

 

Saabiq  Rabaab Kahti Thi  Aao Merey Dil’barr 

Lip’tow  Merey See'nay say Dulaaray Ali Asghar 

 

(The End) 

